
"Sam ydw i, rwy’n gynorthwyydd cyfathrebu i PCGC. Rwy'n
gweithio i’r tîm Cyfathrebu, sy'n rhan o’r Gwasanaethau
Corfforaethol a Chyllid. Ni sy'n gyfrifol am ddosbarthu a dylunio'r
rhan fwyaf o gyfathrebiadau ar draws y sefydliad. Rydym hefyd yn
diweddaru gwefan allanol PCGC, yn ogystal â’r fewnrwyd. Yn
bennaf, mae’n golygu ychwanegu cynnwys, diweddaru cynnwys
cyfredol, a chreu straeon newyddion.

Rwyf wedi dysgu llawer o sgiliau gwerthfawr ers bod yma, o sgiliau
technegol fel dylunio graffeg a dylunio gwe, i sgiliau mwy
cyffredinol fel cyfathrebu a threfnu cyfarfodydd. Rwyf hefyd mewn
sefyllfa ddiddorol oherwydd rwy’n cael gweithio gyda llawer o bobl
o bob rhan o’r sefydliad, sy’n rhoi gwybodaeth a dealltwriaeth dda i
mi am sut mae PCGC yn gweithredu mewn gwahanol ffyrdd.

Cyn i mi gael y rôl hon, fe wnes i leoliad profiad gwaith am rai wythnosau gyda'r tîm
rydw i’n gweithio gyda nhw nawr. Fe wnaeth hyn fy helpu'n fawr i ddysgu am y
sefydliad a’i ddeall. Roeddwn yn gallu cadw llygad ar y tîm a gweld sut roedd
pethau’n gweithio mewn ffyrdd amrywiol, gan roi mewnwelediad gwerthfawr i mi o
sut roedd y tîm a’r sefydliad ehangach yn gweithredu. Cefais gyfle hefyd i gwrdd â
llawer o bobl hyfryd, pob un ohonynt yn hynod groesawgar a chyfeillgar. Ar gyfer y
profiad cyfan, roeddent yn gymwynasgar iawn ac yn caniatáu i mi drefnu'r profiad
gwaith o amgylch y swydd ran amser arall oedd gen i ar y pryd.

Heb os, roedd y profiad hwn yn allweddol i gael y rôl hon yn llawn amser. Aeth
ychydig fisoedd heibio tan i swydd ddod ar gael, ond roedd y sgiliau a'r wybodaeth
roeddwn i wedi'u dysgu a'r perthnasoedd roeddwn i wedi'u creu wedi fy helpu i fy
ngwneud yn addas ar gyfer y swydd."

